ՀԻՄՆԱՎՈՐՈՒՄ

1. Ընթացիկ իրավիճակը և ակտի ընդունման անհրժեշտությունը
«Որպես նվիրատվություն գույք ընդունելու և գույք ամրացնելու մասին» ՀՀ Կառավարության որոշման նախագիծը պատրաստվել է ՀՀ քաղաքացիական օրենսգրի 594-րդ հոդվածի և «Կառավարչական իրավահարաբերությունների կարգավորման մասին» ՀՀ Օրենքի 5-րդ հոդվածի 5-րդ մասի պահանջներն ապահովելու նպատակով:
Նշված գույքը նախատեսված է տեղադրել ՀՀ ոստիկանության անձնագրային և վիզաների վարչությունում և տարածքային անձնագրային ստորաբաժանումներում` առաջացող հերթերը կանոնակարգելու և անձնագրային ծառայությունների աշխատանքներն առավել արդյունավետ կազմակերպելու համար:
2. Կարգավորման նպատակը և բնույթը: 
Ներկայումս ամբողջ աշխարհում կառավարությունները, ժամանակի պահանջով պայմանավորված, իրենց գործունեությունն առավել արդյունավետ իրականացնելու համար որդեգրել են նորարարությանը համընթաց շարժվելու և առավելապես տեղեկատվական տեխնոլոգիաներ օգտագործելու ուղղվածությունն ու ռազմավարությունը։ Ժամանակակից տեխնոլոգիաների կիրառմամբ աշխարհը, ինչպես նաև Հայաստանի Հանրապետությունը ապրում է էական զարգացում և ողջ կառավարման համակարգում տեղի են ունենում նշանակալից կարևոր մի շարք փոփոխություններ: 
2022թ․-ի մայիս ամսին «Հայաստանում միգրացիոն քաղաքականության զարգացման միջազգային կենտրոն՝ ICMPD» կազմակերպությունը ՀՀ ոստիկանության անձնագրային և վիզաների վարչությանը՝ որպես տեխնիկական օժանդակություն անվճար, անհատույց հիմունքներով և առանց միգրացիոն քաղաքականության զարգացման միջազգային կենտրոնի նկատմամբ որևէ պարտավորության տրամադրել է հերթերի կառավարման սարքավորումներ՝ առաջարկելով այն ընդունել որպես նվիրատվություն։ 
Նշված տեխնիկական սարքավորումները՝ որպես նվիրատվություն ընդունելը նպատակ ունի բարձրացնել ՀՀ ոստիկանության անձնագրային և վիզաների վարչության և տարածքային ստորաբաժանումների կողմից քաղաքացիներին մատուցվող ծառայությունների որակը՝ հաշվի առնելով ներկայումս նկատվող հերթերի աճման միտումը, ինչը պայմանավորված է նաև Ռուսաստանի Դաշնությունում բնակվող մեծ թվով ՀՀ քաղաքացիների անձնագիր ստանալու համար ներկայացվող դիմումների աճով։
ՀՀ ոստիկանության անձնագրային և վիզաների վարչությունում և առավել ծանրաբեռնված տարածքային անձնագրային ծառայություններում հերթերը կառավարելու և արագ սպասարկում իրականացնելու նպատակով՝ ՀՀ ոստիկանության ԱՎ վարչությանը տրամադրվել են համակարգչային սարքավորումներ, մասնավորապես` թվով 23 հատ հերթագրման սարքավորումներ /մեկ հատի արժեքը՝ 24․05․2022թ․-ի դրությամբ՝ ՀՀ կենտրոնական բանկի կողմից հաստատված 1200€ համարժեք՝ 583896,0 ՀՀ դրամ է/, 23 հատ տեղեկատվական վահանակներ /մեկ հատի արժեքը՝ 24․05․2022թ․-ի դրությամբ՝                ՀՀ կենտրոնական բանկի կողմից հաստատված  370€ համարժեք՝ 180035,0 ՀՀ դրամ է/ և 1 հերթերի ավտոմատ կառավարման համակարգ /մեկ հատի արժեքը՝ 24․05․2022թ․-ի դրությամբ՝ ՀՀ կենտրոնական բանկի կողմից հաստատված  23500€ համարժեք՝ 11434630,0 ՀՀ դրամ է/:
Հարկ է նկատել, որ ներկայումս ՀՀ ոստիկանության անձնագրային և վիզաների վարչության և առավել ծանրաբեռնված 5 տարածքային ստորաբաժանումներում տեղադրված են հերթերի կառավարման սարքավորումներ, որոնք հնարավորություն են տալիս քաղաքացիներին օգտվել ՀՀ ոստիկանության անձնագրային և վիզաների վարչության ծառայություններից /այդ թվում՝ առցանց հերթագրման եղանակով/, ինչն արդեն իսկ նկատելիորեն ստեղծում է ՀՀ ոստիկանության ԱՎ վարչության և տարածքային անձնագրային ծառայությունների միջև աշխատանքների համակարգման և քաղաքացիներին ծառայությունների մատուցման առավել որակյալ պայմաններ։
Միաժամանակ, «Հայաստանում միգրացիոն քաղաքականության զարգացման միջազգային կենտրոն՝ ICMPD» կազմակերպությունը հայտնել է, որ իր կողմից կնքվել է պայմանագիր «Լայմ Տեխ» ՍՊԸ-ի հետ, որն էլ սույն գործընթացի շրջանակներում տրամադրելու է համապատասխան ծրագիր և առաջիկա 1 տարվա ընթացքում ապահովելու է դրա անհատույց տեխնիկական սպասարկումը, հետևաբար՝ ընթացիկ տարվա բյուջեում սպասարկման ծախսերի փոփոխություններ չեն նախատեսվում։ 
3․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 
4․  Նախագծերի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության կողմից:
5․ Ակնկալվող արդյունքը.
Նախագծի ընդունման պարագայում՝ ՀՀ ոստիկանության անձնագրային և վիզաների վարչության և տարածքային անձնագրային ծառայություններում կներդրվեն հերթերի կառավարման սարքավորումներն, ինչը հնարավորություն կընձեռի թեթևացնել և կանոնակարգել ԱՎ վարչության հերթերը, կնպաստի քաղաքացիներին արագ և որակյալ ծառայությունների մատուցմանը, արդյունավետ կդարձնի ՀՀ ոստիկանության ԱՎ վարչության գործառույթների կազմակերպումը, ինչպես նաև ենթակա ստորաբաժանումների գործունեության պատշաճ կառավարումը և վերահսկողությունը:  
6. Կապը ռազմավարական փաստաթղթերի հետ 
Նախագծի ընդունումը պայմանավորված է Հայաստանի Հանրապետության կառավարության 2021-2026 թվականների ծրագրի 6․2-րդ ենթակետով՝ պետության կողմից հանրությանը մատուցվող ծառայություններ, ըստ որի՝  կառավարությունն արմատապես բարեփոխելու է պետության կողմից հանրությանը մատուցվող ծառայությունների որակը՝ դրանք դարձնելով քաղաքացիակենտրոն և արդիական, առաջադեմ տեխնոլոգիական հիմքով։

